
   
 
 
 
 
 
 
 

ᑭᒃᑯᑐᐃᓐᓇᓂᒃ ᖃᓄᐃᙱᑦᑎᐊᖅᑎᑦᑎᓂᕐᒧᑦ ᐅᖃᐅᔾᔪᐃᓂᖅ 
 

ᐱᖦᖤᙱᓴᖅᑐᖅᓯᐊᖅᓯᒪᔪᖃᖅᐳᖅ ᑲᖏᖅᖠᓂᕐᒥ 
 
ᑎᓯᐱᕆ 6, 2017 
ᑲᖏᖅᖠᓂᖅ, ᓄᓇᕗᑦ 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᑎᑦᑎᔪᒪᕗᑦ ᑲᖏᖅᖠᓂᕐᒥᐅᓂᒃ ᑎᕆᒐᓂᐊᕐᒥᒃ ᓇᓗᓇᐃᖅᑕᐅᓯᒪᔪᖃᕐᓂᖓᓂᒃ 
ᐱᖦᖤᙱᓴᕐᓂᖓᓂᒃ. ᑖᓐᓇ ᑎᕆᒐᓂᐊᖅ ᓇᓂᔭᐅᓚᐅᖅᐳᖅ ᓄᓇᓕᖕᒥᐅᑦ ᐊᒃᑕᕕᖃᕐᕕᖓᓂ. 
 
ᐃᓄᐃᑦ ᐃᖅᑲᐃᑎᑕᐅᕗᑦ ᐅᔾᔨᕈᓱᖁᔭᐅᓪᓗᑎᒃ ᖃᐅᔨᔾᔪᑕᐅᔪᓐᓇᖅᑐᓂᒃ ᑕᐃᒪᐃᑦᑐᖃᕐᓂᕋᐃᔾᔪᑕᐅᔪᓐᓇᖅᑐᓂᒡᓗ 
ᐱᖦᖤᙱᓴᖅᑐᖃᕐᓂᖓᓂᒃ. ᑕᑯᒍᕕᑦ ᓂᕐᔪᑎᒥᒃ ᐃᓕᖅᑯᓯᑦᑎᐊᕆᙱᑦᑐᒥᒃ, ᐅᕐᕈᔮᖅᑐᒥᒃ, ᖃᓂᕐᒥᒍᑦ ᖃᐳᐊᕿᔪᒥᒃ, 
ᐊᓂᖅᓵᖅᑐᒡᒐᖅᑐᒥᒃ ᓂᐱᒋᙱᑕᒥᓂᒡᓘᓐᓃᑦ ᓂᐱᖃᖅᑐᒥᒃ, ᑖᓐᓇ ᓂᕐᔪᑎ ᓱᖁᑎᒋᙱᓪᓗᒍ ᐅᖃᐅᓯᕆᓗᒍᓗ ᓄᓇᓕᖕᓂ 
ᐸᓖᓯᙳᐊᓄᑦ. 
 
ᑎᕆᒐᓂᐊᖅ ᖃᓂᒪᔪᖅ ᑕᐅᑦᑐᖃᑐᐃᓐᓇᕆᐊᓕᒃ  ᐃᖅᓯᓇᙱᓐᓂᕐᒥᓂᒃ. ᓄᑕᖅᑲᑦ ᑕᒪᒃᑯᓂᖓ ᑎᕆᒐᓂᐊᓂᒃ 
ᐱᙳᐊᖃᓪᓗᐊᙱᓚᑦ. 
 
ᓄᓇᓕᖕᓂ ᓂᕐᔪᑎᖁᑎᒋᔭᐅᔪᑦ ᐃᐱᖅᓯᒪᕙᒡᓗᒋᑦ ᓯᓚᒦᓕᕌᖓᑕ, ᓇᐅᑦᑎᖅᓱᖅᑕᐅᕙᒡᓗᑎᒡᓗ ᐃᓕᖅᑯᓯᕆᔭᖏᑦ. 
 
ᕿᒻᒦᑦ ᑎᕆᒐᓂᐊᓪᓗ ᐱᖦᖤᙱᓴᕐᓇᖅᑐᒥᒃ ᐃᓄᖕᓄᐊᖅᓯᔪᓐᓇᖅᐳᒃ. ᑮᔭᐅᓐᓂᕈᕕᑦ ᕿᓱᒃᑕᐅᓐᓂᕈᕕᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ  
ᖃᓄᐃᓕᐅᖅᑕᐅᓂᕆᔭᓪᓗ ᐅᖃᐅᓯᕆᓯᑲᐅᑎᒋᓗᒍ. ᑲᒪᒋᔭᐅᓂᖅ ᐱᒋᐊᖅᑕᐅᓯᑲᐅᑎᒋᔭᕆᐊᖃᖅᐳᖅ. 
 
ᑕᑯᒍᕕᑦ ᑎᕆᒐᓂᐊᕐᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᒥᐅᑦ ᖃᓂᒋᔮᓂ, ᕿᒻᒦᓪᓘᓐᓃᑦ ᐅᐸᒃᑕᐅᓯᒪᓐᓂᖅᐸᑦ ᑎᕆᒐᓂᐊᒥᑦ 
ᐊᒪᖅᑯᒥᓪᓘᓐᓃᑦ, ᐅᖄᓚᕝᕕᒋᓯᑲᐅᑎᒋᓗᒍ ᐆᒪᔪᕐᓂᐊᖅᑎ ᐅᕗᖓ, 867-222-0386 ᐊᕕᒃᓯᒪᓂᕐᒥᒡᓘᓐᓃᑦ ᐊᕙᑎᓕᕆᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒋᔭᐅᔪᖅ ᐅᕗᖓ, 867-975-4800 ᐃᑲᕐᕋᐃᓪᓘᓐᓃᑦ ᐃᖅᑲᓇᐃᔭᕐᓇᐃᑦ ᐊᓂᒍᖅᓯᒪᓕᖅᐸᑕ 
ᐅᕗᖓ, 867-975-5772. 
 

### 
 
ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  
ᕌᓐ ᐅᐊᓯᖕᒃ  
ᑐᓴᐅᒪᑎᑦᑎᓂᕐᒧᑦ ᐱᓕᕆᔨᓪᓚᕆᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5710 
rwassink@gov.nu.ca 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 
ᑐᓴᐅᒪᑎᑦᑎᔩᑦ 

